
МОНГОЛ УЛСЫН НЕФТЬ БҮТЭЭГДЭХҮҮНИЙ ИМПОРТ, ХИЛИЙН БОЛОН ЗАХ 
ЗЭЭЛИЙН, ЖИЖИГЛЭНГИЙН ҮНИЙН ХАРЬЦУУЛАЛТ 

(Шударга бус өрсөлдөөний аспект)

Ц. Батдорж

Шатахууны зах зээлийн өнөөгийн байдал.
Монголын шатахууны зах зээлийг цөөхөн тооны компани хариуцан ажилладагч зах 
зээлд үнэ тогтоохдоо үгсэн хуйвалдаж Шударга бус өрсөлдөөнийг хориглох тухай хууль 
тогтоомжийг зөрчдөг боловч тодорхой арга хэмжээ авахгүй байгаа тухай олон эх сурвалжид 
хөндсөөр байгаа билээ. Манай улсад зах зээл дээр газрын тосны бүтээгдэхүүний импорт 
бусад үйлчилгээг явуулдаг 20 гаруй компани байдаг бөгөөд эдгээрээс шатахууний 
жижиглэнгийн борлуултын үйлчилгээ үзүүлдэг 6 компани байдаг байна.

НИК, Петровис, Магнай трейд, Шунхлай групп, Жаст-Ойл, Сод Монгол гэсэн зургаан 
компани шатахууны жижиглэнгийн үйлчилгээ эрхлэдэг бөгөөд НИК, Петровис компани 
импортын шатахууны 40 шахам хувийг дангаараа нийлүүлдэг нь энэхүү зах зээлд 
өрсөлдөөн биш монополь байдалтай гэж үзэж болохоор байна.

Манай улсын нефть бүтээгдэхүүний 2008 оны хэрэглээ 845 мянган тонн  буюу 890 
сая ам долларын нефть бүтээгдэхүүн экспортлон хэрэглэсэн бөгөөд 2008 онд 1 тонн 
автобензиний импортын хилийн дундаж үнэ 669.7 ам.доллараас 963.3 ам доллараар 
хэлбэлзэж байжээ. 

2009 оны нэгдүгээр улиралд импортын хилийн үнэ маш хангалттай буурсанч нийлүүлэгч 
компаниудын үнэ, ОХУ-ын нефть бүтээгдэхүүний экспортын гаалийн татвар буурсан 
болон манай улсын нэмэгдсэн өртөгийн болоод гаалийн татварыг тэглэсэн байхад хүртэл 
үнээ буулгахгүй байсаар байна.

“Шударга өрсөлдөөн, хэрэглэгчдийн төлөө газар”-аас Газрын тосны бүтээгдэхүүн 
импортлогч аж ахуйн нэгжүүд бүтээгдэхүүний үнийг нэмэгдүүлсэн нь Шударга бус 
өрсөлдөөнийг хориглох тухай хууль тогтоомжийг зөрчсөн эсэхийг тогтоох зорилгоор 
хийсэн хяналт шалгалтаар газрын тосны бүтээгдэхүүн импортлогч зарим аж ахуйн нэгжүүд 
“Нефть хий ассоциац”-ийн нэрийн дор бүтээгдэхүүнийхээ үнийг нэг цаг хугацаанд, нэг 
ижил хэмжээгээр нэмэгдүүлсэн нь өөр хоорондоо шударгаар өрсөлдөхөөс зайлсхийж 
“үнийг харилцан тохиролцсон” болохыг тогтоосон. Иймээс хуулийн дагуу 6 аж ахуйн 
нэгжид 1500,0 мянган төгрөгийн торгуулийн арга хэмжээ оногдуулахаар шийдвэрлэсэн 
бөгөөд харин бүтээгдэхүүний үнийг нэмэгдүүлсэн шалтгаан нь бодитой бөгөөд хэт ашиг 
олох зорилгоор үнэ хөөрөгдсөн гэж үзэх үндэслэлгүй болохыг тогтоожээ. 

Мөн УИХ-ын 48 дугаар тогтоол болон Засгийн газрын 2008 оны 247, 282 дугаар 
тогтоолуудыг хэрэгжүүлэх зорилгоор “Шударга өрсөлдөөн, хэрэглэгчдийн төлөө газар”-аас 
улсын нөөц хэлбэрээр байршуулах газрын тосны бүтээгдэхүүнийг худалдан авч, хадгалах 
ажлын хүрээнд НИК ХК, Петровис ХХК, Магнай трейд ХХК-иуд зах зээлд олсон байр 
сууриа ашиглан нефтийн бүтээгдэхүүн хадгалах үнийг хэт өсгөсөн эсэхийг хянан, шалгаж 
өгөхийг хүссэн Сангийн сайдын албан тоотыг үндэслэн дээрхи нэр бүхий компаниудын 
агуулахуудын байдалтай газар дээр нь очиж танилцан, бүтээгдэхүүн хадгалахад гарах 
өртөг, зардлын тооцоог хийж үнийг харилцан тохиролцож асуудал шийдвэрлэсэн байна.

Шатдаг хийн түлшний зах зээл дээр үйл ажиллагаа явуулж байгаа “Юнигаз” ХХК-ийн 
бүтээгдэхүүний үнэ үндэслэлтэй эсэхийг шалгаж өгөх талаар өрсөлдөгч аж ахуйн нэгжээс 
ирүүлсэн гомдлын дагуу шалгалт хийсэн. Шалгалтийн хүрээнд авто тээврийн хэрэгсэлд 
зориулсан шингэрүүлсэн хийн борлуулалтын зах зээл дээр “Юнигаз” ХХК нь давамгай 
байдалтай болохыг тогтоожээ. 

Монголын зах зээл дээрх газрын тосны бүтээгдэхүүний үнийн тухай 
2002 оноос хойш дотоодын зах зээлийн үнэ хурдацтай нэмэгдэж, хөгжилтэй орнуудын зах 
зээлийн үнэд дөхөж очсон байна. Олон улсын үнэлгээний GTZ компани дэлхийн 170 гаруй 
улс орнуудын худалдаалж буй газрын тосны бүтээгдэхүүн буюу шатахууны үнэ ханшийн 
талаархи судалгааг хийсэн. Энэхүү судалгаагаар 2007 оны эхний хагас жилийн байдлаар 
манай дотоодын зах зээл дээрх шатахууны үнэ ханш Таджикстан, Узбекстан, Грузин зэрэг 
орнуудын үнэ ханштай ойролцоо байсан бөгөөд дэлхийн дундаж үнэтэй улс орнуудын 
тоонд багтажээ. 

Газрын тосны бүтээгдэхүүнийг манай улс 100 хувь импортоор оруулж ирдэг бөгөөд  90 
гаруй хувийг ОХУ –ын газрын тосны бүтээгдэхүүн экспортлогч “Роснефть” компанитай 
байгуулсан гэрээний дагуу импортолдог. 2007 оны сүүлээс 2008 оны эхэнд ОХУ манай 
улсад экспортлох бензин, шатахууны гадаад үнээ 1 тн тутамд 69-137 ам.доллараар 
өсгөсөн байна. Гадаад үнийн өсөлтөөс зах зээлийн үнийг хамгаалах, өргөн хэрэглээний 
барааны үнийн хөөрөгдлийг бууруулах зорилгоор Засгийн газрын 2007 оны 357 –р 
тогтоолоор дотоодод худалдаалах шатахууны зах зээлийн үнийг 2008.02.15 –ныг хүртэл 
өсгөхгүй байх үүргийг шатахуун импортлогч компаниудад өгч, нийт 12,3 тэрбум төгрөгийн 
нөхөн олговрыг тус компаниудад олгосон байна.

Газрын тосны бүтээгдэхүүний хилийн үнэ:

А-80 Аи-92 Дизель 
түлш

Үнэ $/тн Өөрчлөлт Үнэ $/тн Өөрчлөлт Үнэ $/тн Өөрчлөлт
2007.10. 728 33 5% 798 36 4.7% 748 74 11.0%
2007.11 750 22 3% 827 29 3.6% 793 45 6.0%
2007.12 831 81 11% 896 69 8.3% 897 104 13.1%
2008.01 835 4 0.48% 896 0 0% 930 33 4%
2008.02 835 0 0.00% 896 0 0% 930 0 0%
2008.03 835 0 0.00% 896 0 0% 930 0 0%

Нийт өөрчлөлт 140 134 256

Үнийн өөрчлөлт Үнийн өөрчлөлт Үнийн өөрчлөлтОгноо

Газрын тосны бүтээгдэхүүний зах зээлийн үнэ:

А-80 АИ-92 Дизель
Үнэ ¥/л Өөрчлөлт Үнэ ¥/л Өөрчлөлт Үнэ ¥/л Өөрчлөлт

2007.10. 890 55 6.6% 1015 30 3.0% 1045 70 7.2%
2007.11 995 105 11.8% 1140 125 12.3% 1155 110 10.5%
2007.12 990 -5 -0.5% 1135 -5 -0.4% 1150 -5 -0.4%
2008.01 990 0 0% 1135 0 0% 1150 0 0%
2008.02 990 0 0% 1135 0 0% 1150 0 0%

2008.03.18 1100 110 11% 1225 90 8% 1315 165 14%
Нийт өөрчлөлт 265 240 340

Огноо Үнийн өөрчлөлт Үнийн өөрчлөлт Үнийн өөрчлөлт

Засгийн газраас 2-3 дугаар сарын алдагдал болох 8,8 тэрбум төгрөгийн нөхөн олговрыг 
олгох боломжгүй гэж шийдвэрлэсэнтэй холбоотойгоор 2008.03.15-нд зах зээлийн үнэ 90-
165 төгрөг буюу 8-14%-иар өсгөсөн байна.

Газрын тосны бүтээгдэхүүний өртгийн судалгаа:

2008 онд нефтийн бүтээгдэхүүний импортын биет хэмжээ 52,1 мянган тонноор өсч, 1 
тонны импортын хилийн дундаж үнэ 705.0 ам доллараас 1053.0 ам доллар хүртэл өсч 
импортын үнийн нийт дүн 331.0 сая ам доллараар өсчээ. Мөн 90-ээс доош октантай 
автобензины импортын дундаж үнэ 669.7 ам доллараас 963.3 ам доллар, 90-ээс дээш 
октантай авто бензиний хилийн дундаж үнэ 719.8 ам доллараас 1015.4 ам доллар хүртэл 
өсч дизель түлшний нийт импортын хэмжээ 197.3 сая доллараар нэмэгдэж импортын 
дундаж үнэ 394.3 ам доллараар өссөн байна. 2009 оны 01.01-ээс 04.28 хүртэл импортоор 
орж  ирсэн нефтийн бүтээгдэхүүний хэмжээ дэрх байдалтай байгаа бөгөөд татваруудыг 
оруулан тооцож нийт дүнгээр нь хүснэгтлэн орууллаа.

Зах зээлд шатахууны жижиглэнгийн үнэ буюу зах зээлийн үнэ, үнийн өөрчлөлтийг 2008 
оны 5 сараас 2009 оны 5 сар хүүнгэтээр харууллаа. Хүснэгтээс харахад шатахууны 
жилийн дундаж үнэ А-80 бензин 1123,1 төгрөг, Аи-92 бензин 1236,9 төгрөг, Дизель түлш 
1426.9 төгрөг байна.

